Etleva Temo pérballet me dyshime pér
konflikt interesi dhe probleme pér
pasuriné

KPK ngriti dyshime pér shkelje etike dhe pér konflikt interesi, transaksione fiktive
me automjete dhe pamundési financiare.

Té premten né méngjes Komisioni i Pavarur i Kualifikimit mbaijti seancén dégjimore
pér rivlerésimin e gjyqtares sé Apelit Korccé, Etleva Temo.

Procesi i vetingut pér gjygtaren Temo po kryhet nga trupi gjykues i pérbéré nga
Firdes Shuli kryesuese, Olsi Komici relator dhe Pamela Qirko anétare. Né cilésiné e
vézhguesit ndérkombétar ishte i pranishém Branko Hrvatin.

Gjaté seancés dégjimore u identifikuan probleme pér pasuring; etikén dhe u ngritén
dyshime pér konflikt interesi né gjykimin e disa ¢éshtjeve, gjetje qé u kundérshtuan
prej subjektit té rivlerésimit.

Né seancé u ngritén dyshime edhe pér veprime fiktive né kEmbimin e njé autoveture
té prodhimit té vitit 1986 me njé mjet té vitit 99-&s, gé bashkéshorti e ka shitur disa
heré mé shtrenjté. Gjithashtu u identifikua pamundési financiare pér krijimin e
pasurive dhe kryerjen e shpenzimeve.

Etleva Temo e ka nisur karrierén né sistemin e drejtésisé né vitin 2003 si gjyqgtare né
Gjykatén e Pogradecit. Né vitin 2014, Temo éshté promovuar si gjyqgtare né Gjykatén
e Apelit té Korgés.

Cénimi i etikés dhe konflikti i interesit

Relatori Komici tha né seancé se dukej gé gjyqgtarja Etleva Temo té keté shfrytézuar
burimet njerézore té gjykatés pér kryerjen e veprimeve né favor té saj. Ai shpjegoi se
nga hetimi ka rezultuar gé disa punonjés té gjykatés té kishin kryer depozitime né
gjendje cash né llogariné e subjektit pér shlyerjen e kredisé ose té kishin térhequr
pagén e saj.

Gjygtarja Temo tha né seancé se ajo nuk kishte gené asnjéheré né rolin e drejtueses
apo punédhénéses sé personave né fjalé dhe se gjithcka ishte kryer né kuadér té
rrethanave shoqgérore. Ajo shpjegoi se dy prej tyre ishin punonjés té gjykatés prej
vitesh, ndérsa njé tjetér ishte mik i bashkéshortit dhe pretendoi se nuk kishte konflikt
interesi.

Né seancé u relatua edhe pér situata té tjera té mundshme konflikti interesi. Komici
tha se subjekti i rivierésimit dhe bashkéshorti i saj rezultonin aksioner né shoqgériné
Albtelekom me kuota né vlerén 50 mijé leké secili, ose 0.00027% té aksioneve. Nga
hetimi ka rezultuar se ata jané regjistruar si aksioner té késaj shogérie né vitin 2009,
ndérkohé gé nuk kané pérfituar asnjé lloj shpérndarje dividenti pasi nuk ka pasur
veprime té tilla.

Sipas Komicit, Temo nuk i ka deklaruar aksionet né kété shogéri pér periudhén
2009-2016. Komisioni ka gjetur se pér periudhén 2016-2019, gjyqgtarja Temo ka
shqyrtuar disa ¢éshtje ku palé ndérgjygése ka qené edhe shoqgéria Albtelecom.
“‘Duket se éshté gjendur né kushtet e konfliktit té interesit né gjykimin e kétyre
¢éshtjeve”, tha Komici.

Temo tha se kur bashkéshorti kishte gené i punésuar né Albtelekom, ajo kishte
dhéné gjithmoné doréhegjen nga ¢éshtjet ku palé ndérgjygése kishte gené edhe kjo
shoqgéri. Ajo shpjegoi se kishte gené drejtuesi i shogérisé gé u kishte kérkuar gjithé
punonjésve té depozitonin letra me vleré né kémbim té kuotave. “Uné nuk kam gené
né dijeni”, pohoi Temo dhe pretendoi se kur ka shqyrtuar ¢éshtje pér kété shoqgéri né
vitet e mévonshme, nuk ekzistonte marrédhénia.

Gjithashtu, ka rezultuar se Temo ka shqyrtuar né vitin 2014 disa ¢éshtje ku palé
ndérgjyqgése kishte gené njé kompani ku kishte punuar bashkéshorti né vitin 2004.
Temo deklaroi se prané késaj shogérie, bashkéshorti kishte punuar vetém njé muaj
e gjysmé ndérkohé gé vendimi ishte dhéné kohé mé voné. Ajo shtoi se vendimi
kishte gené né disfavor té kompanisé né fjalé.

Dyshime pér gjendjen e gjyqtares Etleva Temo né kushtet e konfliktit té interesit jané
ngritur dhe pas verifikimit té dy prej 12 denoncimeve nga publiku té depozituara ndaj
saj né KPK.

Komici shpjegoi se dy denoncues pretendonin se gjyqgtarja dhe familjarét e saj
kryenin udhétime jashté shtetit me persona gé kishin gené palé ndérgjygése né
¢céshtjet e shqyrtuara prej saj.

Sipas Komisionit, nga hetimi ka rezultuar se bashkéshorti i subjektit ka udhé&tuar
jashté shtetit né vitin 2009 me njé person gé kishte gené palé ndérgjygése disa heré
né proceset e shgyrtuara prej gjyqgtares Temo.



Subjekti sgaroi se nuk mund té ekzistonte konflikti i interesit lidhur me njé prej
udhétimeve gé bashkéshorti kishte kryer né vitin 2015 me njé person gé kishte gené
palé ndérgjygése né njé céshtje té shqyrtuar prej saj né vitin 1999. Ajo shtoi se herét
e tjera, bashkéshorti e djali mund té kishin udhétuar rastésisht me personat né fjalé,
pasi jo gjithmoné kishte taksi apo mjete té tjera udhétimi.

Gjygtarja Etleva Temo pretendoi né seancé se asnjéheré nuk ishte gjendur né
kushtet e konfliktit té interesit. Ajo tha se né asnjé rast, asnjé palé nuk kishte kérkuar
pérjashtimin e saj nga gjykimi dhe se fakti gé né disa raste vendimet kishin gené né
disfavor té paléve né fjalé, vértetonte gé nuk ekzistonte marrédhénia mes tyre. Temo
shtoi se Pogradeci ishte qytet i vogél dhe se palét njiheshin e do té kishin kérkuar
doréhegjen e saj, nése do té kishin pasur dyshime apo pretendime.

“‘Nuk kam vepruar asnjéheré né cénim té njé procesi té rregullt ligjor”, pohoi ajo
Problemet me pasuriné

Gjaté seancés dégjimore, relatori Komici renditi disa raste té shitjes dhe blerjes sé
automjeteve ndér vite nga bashkéshorti i gjyqtares Etleva Temo, transaksione pér té
cilat u evidentuan mungesé burimesh dhe veprime fiktive.

Relatori i ¢éshtjes, Olsi Komici shpjegoi se bashkéshorti i gjyqtares Temo kishte
shkémbyer né vitin 2005 njé autoveturé tip Benz gé pasqyrohej si prodhim i vitit
1996, por gé né té vérteté rezultonte té ishte i vitit 1986. Autovetura tip Benz e vitit
1986 ishte shkémbyer me njé tjetér mjet po tip Benz i prodhimit té vitit 1999, gé disa
vite mé pas bashkéshorti i subjektit té rivlerésimit e kishte shitur pér vierén 9000
euro. Sipas Komicit, rezultonte gé né té njéjtén daté kur ishte kryer shkémbimi té
ishte kryer edhe njé kontraté shitje e Benz-it, njé personi né qytetin e Beratit.

“‘Kémbimi nuk ka logjiké ekonomike. Duket se ka veprime fiktive né kontratén e
kémbimit té dy autoveturave. Gjithashtu duket se ka veprime fiktive edhe né shitjen e
makinés né vitin 2008 pér vlerén 9000 euro”, pohoi Komici.

Ai pohoi se nuk ishte provuar gé blerési té kishte dhéné njé pjesé té cmimit té
shitjes, né vlerén 4000 euro. Komici vijoi se gjygtarja Temo kishte shqyrtuar njé
céshtje me palé shitésin e Benzit dhe ngriti dyshime pér konflikt t& mundshém
interesi.

Gjygtarja Etleva Temo shpjegoi né seancén dégjimore se mjeti qé ata kishin pérfituar
nga kémbimi, edhe pse ishte mé i ri, kishte pasur probleme pasi kishte gené i
goditur. Ajo tha se bashkéshorti e kishte rregulluar e mé pas mirémbajtur, shpenzime
gé sipas saj i kishin rritur vierén. Temo kémbénguli se ekzistonte vetém kontrata e
kémbimit. Ajo shtoi se sapo kishin réné né dijeni pér kontratén e shitjes sé té njéjtés
makiné, kishin kryer kallézim penal. “Paré né kontesktin e kohés, kéto jané veprime
juridike té kryera nga bashkéshorti”, vijoi Temo.

Sipas Komisionit, bashkéshorti i subjektit ka bleré né vitin 2015 njé autoveturé tip
Lancia né vlerén 800 euro dhe e ka shitur njé vit mé pas pér 1000 euro. Komici tha
se bashkéshortét Temo kané gené né pamundési pér blerjen e mjetit né fjalé, pasi
ka rezultuar balancé negative né vlerén mé shumé -400 mijé leké pér vitin 2015.

Gjithashtu, ka rezultuar se nuk ka paguar tatimin e fitimit pér vierén 200 euro.
Gjyqgtarja Temo tha se nuk konsideronte gé té kishte kryer fitim, pasi sipas saj vlera
200 euro ishte shpenzuar pér mirémbajtjen e autoveturés. Ajo pretendoi se nuk
kishte pasur balancé negative pasi até vit u kishte dhuruar motra e bashkéshortit



shumén 100 euro. Gjithashtu, ajo kérkoi zbritjen shpenzimeve té udhétimeve jashté
shtetit.

“Ne jetojmé 25 km larg Strugés dhe Ohrit, shkojmé dhe kthehemi aty pa asnjé
shpenzim,” pohoi Temo dhe shpjegoi se edhe udhétimi i bashkéshortit né Selanik
pér té shoqéruar djalin né aeroport kur do té nisej pér Gjermani nuk kishte pasur
shpenzime pasi ishte kthyer po até dité.

Komisioni konstaton pamundési financiare né vierén -231 mijé leké pér blerjen e njé
automjeti tjetér tip Ford né vitin 2013 né shumén 4000 euro. Si burime pér ¢gmimin e
Fordit, Temo ka deklaruar vlerén 3500 euro té pérfituar nga shitja e njé Benzi dhe
kursime familjare. Nga hetimi ka rezultuar se bashkéshorti i subjektit e kishte bleré
Benz-in né vitin 2007 pér shumén 1850 euro dhe se e ka shitur gati dyfish, pér
vlerén 3500 euro. Komici shpjegoi se personi gé i ka shitur makinén né vitin 2007
pér 1850 bashkéshortit t¢ Temos, rezultonte se e kishte bleré veté rreth 431 mijé
leké pak dité mé paré. Ai shtoi se né transaksionin pér blerjen e kétij mjeti dukej se
kishte pasur veprime fiktive.

Edhe né kété rast ka rezultuar se nuk ishte paguar tatimi pér vlierén e pérfituar nga
shitja e mjetit. Temo mbajti né njéjtin géndrim duke konsideruar se nuk kishte pasur
fitim, pasi vlera shtesé pérfagésonte shpenzimet e mirémbajtjes.

Pér njé apartament me sipérfage 78.9 m2 né qytetin e Pogradecit té porositur né
vitin 2008 pér vierén 4.2 milioné leké dhe té bleré né vitin 2009, gjyqtarja Etleva
Temo ka deklaruar si burim krijimi kredi né vlerén 25 mijé euro dhe té ardhura nga
shitja e njé apartamenti né shumén 1.7 milioné leké.

Relatori Komici tha se nga verifikimi i deklaratave, dukej se subjekti nuk e kishte
pasqyruar kété pasuri né vitin 2009. Gjyqtarja Temo tha gjaté seancés dégjimore se
edhe pse nuk kishte pasqyruar né deklaratén e 2009-&s kontratén e shit-blerjes,
kishte shénuar shlyerjen e kredisé pér kété pasuri.

Pér blerjen e apartamentit t& méparshém né vitin 2005 kundrejt vlerés 1.3 milioné
leké, Temo ka pasqgyruar si burim krijimi njé hua té marré nga motra né shumén 1
milion leké dhe kursime familjare 300 mijé leké.

Sipas relatorit Komici, dokumentacioni i dorézuar nga subjekti pér té provuar té
ardhurat e motrés nga puna né Shtetet e Bashkuara té Amerikés nuk éshté né
formén e kérkuar nga ligji, pasi nuk jané me vulé apostile. Ndérkohé, éshté
konstatuar pamundési financiare pér kursimin e shumés 300 mijé leké, pasi ka
rezultuar balancé negative né vlerén -113 mijé leké.

“‘Dokumentacioni i dorézuar pér té provuar burimet e ligjshme té huasé, pa vulé
apostile, duket se do té kushtézojé analizén financiare pérfundimtare”, tha Komici.

Temo deklaroi se kishte paraqitur gjithé dokumentet pér taksat e paguara nga kunati
dhe motra e saj né vitin 2005 né Shtetet e Bashkuara té Amerikés, si dhe pér té
ardhurat gé ata kishin pasur né Shqipéri para se té emigronin.

Komici vijoi se ¢mimi i blerjes sé kétij apartamenti né vitin 2005, né vlerén 1.3 milion
leké dhe shitja né vitin 2008 pér shumén 1.7 milion leké dukej se ishin mé té uléta se
referencat e Entit Kombétar t& Banesave pér qytetin e Pogradecit. Temo shpjegoi né
seancé se ¢mimet ishin pércaktuar nga nevojat e shitése dhe blerésve né té dy
rastet, si dhe nga kérkesa e tregut.



Sipas Komicit, subjekti nuk ka provuar me burime té ligjshme mundésiné financiare
té njé huadhénési, i cili u ka dhéné vlerén 8000 euro gé iu éshté nevojitur si garanci
pér vizén e studimeve té djalit né Gjermani.

Temo pretendoi se kishte depozituar dokumente gé provonin se huadhénési kishte
pasur té ardhura té mjaftueshme pér kursimin e vlerés 8000 euro, pasi kishte
aktivitet ndértimi.

Komisioni konstaton mospérputhje té shpenzimeve pér jetesén dhe studimet e djalit
né Gjermani té deklaruara né vitin 2015 me ato té pasqgyruara né dokumentacionet
pérkatése.

Ndérkohé, KPK nuk ka gjetur probleme pér njé apartament té pérfituar népérmjet
privatizimit nga familja e bashkéshortit né vitin 1992, si dhe pér tre sipérfage toke qé
subjekti dhe motra e saj i kané trashéguar nga prindérit té cilét e kishin pérfituar me
vendimin t& Komisionit té Kthimit dhe Kompensimit té Pronave.

Nga analiza financiare pér periudhén e verifikuar 2003-2016, KPK konstaton
pamundési financiare té bashkéshortéve Temo pér kryerjen e investimeve dhe
shpenzimeve té deklaruara pasi rezultojné me balancé negative né vilerén -5.2
milioné leké.

Né fund té seancés, gjyqtarja Temo kérkoi té pérfshiheshin té gjitha vlerat e
pérfituara nga shitja e automjeteve si dhe té uleshin shpenzimet e udhétimit jashté
shtetit gqé sipas saj ishin kryer kryesisht né Magedoniné e Veriut brenda dités.

Né pérfundim gjygtarja Etleva Temo kérkoi konfirmimin e saj né detyré. Komisioni
njoftoi se vendimi do té shpallet me daté 12 tetor, ora 10:00.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

